
СҚМУ-дің аға оқытушысы:
Мектепке қай жастан барған дұрыс?
- Меніңше, әр баланың қабілет-қарымына назар аударуымыз керек. Соңғы шешімді дәрігерлер мен ұстаздар, психолог мамандар қабылдауы тиіс. 5 жасар баланың бір орында 15 минуттан артық отыра алмайтынын да ескеруіміз керек. Оның назарын жаулау үшін мектеп бағдарламасы өте қызық болуы тиіс. Бір ұстаз бір уақытта 30 оқушының назарын жаулап, әрқайсысына жеке көңіл бөлуге үлгермейді. Әдетте балабақшаға барған оқушылар мектепке тез дағ-дыланып кетеді. Ал күні бойы төрт қабырға ішінде отыратын-дар қиналады. Егер тиісті мамандар баланың мектеп жасына жеткенін растаса, 5 жастан бастап мектепке бару, құба-құп. Десе де, соңғы сөз ата-ананың еншісінде. Бала жылына бес реттен артық ауырып қалса, оны мектепке жібермеген дұрыс. Бұл оның дайын еместігін білдіреді. Ал ақыл-ойы ерте жетіліп үлгерген балаларды мектепке ойланбастан жіберген жөн. Мен қазіргі мектеп бағдарламасы кезінде өзім оқығандағыдай болса, баламды алты жастан мектепте беруге әзірмін. Ал қазіргі бағдарламаны баланың игере алатынына күмәнім бар. Бүгін оқып, ертең ұмытып қалатын білім бізге қажет пе?! Себебі, қазіргі мектеп бағдарламасы алты жастағы баланың физиологиялық дамуына бейімделген деп айтқан күннің өзінде, оның ауыр екенін әр ата-ана түсінеді.

